
ААҒЫСӨЗ

Орталық Азия көшпелілерінің 
ежелгі жэне ортағасырларда- 
ғы этнотерриторияларының 

қалыптасу тарихы бүгінгі отанымыз- 
дың тарихи аймагында өмір сүрген про- 
тотүркілердің жэне түркілердің мемле- 
кеттік құрылымдарының откендерімен, 
моңғолдар билігі орныққан түстағы қа- 
лыптасқан жэне дамыған үлыстар мен 
ордалардың орналасу аймақтарымен, 
көшпелі және отырықшы мәдениет- 
тің ерекшеліктерін айқындаумен, қа- 
зақ халқының жэне оның хандыгының 
қүрылуы мен нығаю тарихымен тығыз 
байланысты.

Орталық Азияның этнотеррито- 
риялық тарихы рулық-тайпалық қүры- 
лымдармен жэне олардың миграциялық 
қозғалыстарымен тығыз байланысты 
екендігін ешкім де жоққа шығара алмай- 
ды. Қаласақ та, қаламасақ та бүл атал- 
мыттт аймақты мекендеген көшпелілер 
тарихына тэн сипат болып табылады. 
Белгілі бір этнотерриторияны мекенде- 
ген тайпалық-рулық қауымдастықтар 
ерекшеліктері біздің заманымызға де- 
йінгі мыңжылдықтардан бастау алып, 
XX ғасырдың 30-шы жылдарындагы 
кеңестік дэуірдің берік орнығу кезеңіне 
дейін көшпелілердің элеуметтік, саяси-

